О Д Г О В О Р
на пратеничко прашање од пратеникот Андреј Жерновски поставено 
меѓу две седници на Собранието на Република Македонија 
на 24 септември 2009 година

	До Основното јавно обвинителство Кичево против лицето Милош Милошоски од Кичево на 27.02.2009 година била доставена претставка од страна на вработените во Здружение на возачи Кичево, а кривична пријава од вработените и група граѓани против истото лице била поднесена на 31.03.2009 година поради сомнение дека истиот сторил кривично дело Злоупотреба на службена положба и овластување од член 353 од Кривичен законик. Исто така, кривична пријава со истата содржина до ова обвинителство на 10.04.2009 година била примена преку Јавното обвинителство на Република Македонија.
	По собирањето на потребните известувања за проверка на наводите во поднесената претставка и во кривичната пријава и по разгледувањето на сите докази, постапката по предметот е завршена со донесување на Решение за отфрлање на кривичната пријава на 14.04.2009 година поради непостоење на основи на сомнение дека пријавениот го сторил кривичното дело за кое се  товари.Како што се наведува во одговорот од Основното јавно обвинителство Кичево постапката по овој предмет траела 1 месец и 15 дена, што апсолутно не претставува одолговлекување, туку по предметот се постапувало ажурно и навремено. Проверката на наводите во поднесената претставка и кривичната пријава Основното јавно обвинителство Кичево ја извршило преку сослушување на подносителите на претставката - вработените во Здружение на возачи Кичево, осомничениот Милош Милошоски, претставникот на Здружението - претседателот на Извршниот одбор, со увид во Статутот на Здружението, со увид во изводот од состојбата на жиро-сметката на Здружението, со увид во Записникот за извршената контрола од страна на Управата за јавни приходи во Кичево, со увид во докази обезбедени од страна на ПС Кичево и докази приложени во кривичната пријава.
	Како што се наведува во одговорот од Основното јавно обвинителство Кичево, било утврдено дека осомничениот не го сторил кривичното дело брдејќи од изведените докази утврдено е  дека сите активности кои ги преземал како секретар на Здружението на возачи во Кичево ги преземал во согласност со закон, со неговите овластувања утврдени во Статутот на  Здружението и по претходно донесени одлуки од страна на Извршниот одбор на Здружението на возачи Кичево. Притоа, Основното јавно обвинителство Кичево утврдило дека на Здружението не му причинил штета бидејќи од изјавата на претседателот на Извршниот одбор, од финансискиот извештај на здружението, од извршената контрола на Управата за јавни приходи и од увидот во состојбата на жиро сметката на ова здружение било утврдено дека жиро сметката е со позитвно салдо од 21.608.330,50 денари. Исто така било утвдено дека Здружението поседува градежни објекти и опрема во износ од 23.639.758,50 денари и дека има побарувања во износ од 201.685,50 денари како и обврски во износ од 172,529,00 денари. Во однос на поставеното пратеничко прашање односно прашањата содржани во него, од Основното јавно обвинителство Кичево сме известени за следното:
-Согласно статутот на Здружението, со Здружението управува организираното членство на Здружението преку своите претставници кои ги бира во органите на управување и тоа: Собрание и Извршен одбор како извршен орган на Здружението.  Извршниот одбор го именува и го разрешува Секретарот на Здружението на возачи Кичево кој раководи со стручната служба на Здружението. Секретарот за својата работа одговара пред Извршниот одбор и пред Собранието на Здружението, а согласно член 16 од Статутот за користење и располагање со средствата на Здружението одлучуваат органите на Здружението на возачи Кичево врз основа на надлежностите утврдени со Статутот. Централниот регистер на Република Македонија со решенија ги евидентирал измените и дополнувањата на Статутот на Здружението - пречистените текстови од 25.11.2007 година, од 02.04.2008 година и од 02.03.2009 одина.
По однос на преземените инвестициони активности од увидот во приложените докази било утврдено дека за сите наведени инвестициони активности во претставката и во кривичната пријава, како и за потребата од истите претходно се донесувани одлуки и задолженија од страна на Извршниот одбор, а градежните работи биле преземени како адаптациони мерки согласно новиот Правилник за контрола на возилата и како санациони мерки.
Оценката на законитоста во отпуштањето од работа на благајникот Зоре Којчески може да биде предмет на оценка во граѓанска постапка, а кривична пријава со такви наводи до Основното јавно обвинителство Кичево не била поднесена против Милош Милошоски.
